MINUTI


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 63


L-Erbgħa, 27 ta’ Mejju, 2020.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:16 p.m. 

L-Onor. Beppe Fenech Adami, President tal-Kumitat, ippreseda.


PREŻENTI

L-Onor. Glenn Bedingfield;  l-Onor. Clayton Bartolo (Segretarju Parlamentari għas-Servizzi Finanzjarji u l-Ekonomija Diġitali), l-Onor. Kristy Debono; l-Onor. Alex Muscat (Segretarju Parlamentari għaċ-Ċittadinanza u l-Komunitajiet); u l-Onor. Anthony Agius Decelis (sostitut tal-Onor. Julia Farrugia Portelli, Ministru għat-Turiżmu u Protezzjoni tal-Konsumatur), kienu preżenti.

Kien hemm preżenti wkoll l-Onor. Herman Schiavone.

L-Awditur Ġenerali, is-Sur Charles Deguara, ukoll kien preżenti għal din il-laqgħa.


TALBA

L-Iskrivana qalet it-talba.


MINUTI

Il-Minuti ta’ Laqgħa Nru 62, li saret fl-20 ta’ Mejju 2020, ġew konfermati.


EŻAMI TAL-KONTIJIET FINANZJARJI TAL-AWTORITÀ MALTIJA GĦAT-TURIŻMU GĦAS-SENA 2018  (Dok. 83) (Kont.)
[bookmark: _GoBack]
Fis-2:18 p.m. is-Sur Leslie Vella ġie mitlub sabiex jingħaqad mal-Kumitat via video conferencing u wara li ngħatalu l-ġurament beda jagħti x-xhieda tiegħu. 

Matul ix-xhieda tiegħu s-Sur Vella ġie mitlub sabiex sal-laqgħa li jmiss jipprovdi lill-Kumitat kopja tal-artikli u l-videos dwar Malta, kif hemm imsemmi fil-marketing plan għall-ewwel sena tal-kuntratt ma' VistaJet.
 
Iċ-Chairman għamel riferenza għal email datata 26 ta’ Mejju mibgħuta mis-Sur Paul Bugeja (Dok. 111) fejn fiha ntqal li huwa kien informa lill-Awtorità Maltija għat-Turiżmu bit-talba għall-informazzjoni li kien għamillu l-Kumitat u kien jinsab infurmat li l-informazzjoni mitluba kienet qed tinġabar u kienet se tintbagħat lill-Kumitat dirett mill-Awtorità.  

Iċ-Chairman qal li peress li l-informazzjoni baqgħet ma waslitx għand il-Kumitat, u peress li s-Sur Vella, bħala Deputat Kap Eżekuttiv tal-Awtorità kellu aċċess għaliha, huwa kien qed jitolbu sabiex sal-laqgħa li jmiss jipprovdi lill-Kumitat b’dik l-informazzjoni, u ċioè:

· Min kien involut fil-kirja tal-proprjetà "The Lodge, Msida Valley, Msida" u kopja tar-rapport li sar fuq din l-istess struttura; u
· Il-kriterji tal-Awtorità Maltija għat-Turiżmu fl-għażla tal-isponsorships tal-events, u kopja tal-Minuti tal-laqgħat fejn ittieħdu d-deċiżjonijiet dwar it-talbiet għal sponsorships fiż-żmien li hu kien jokkupa l-kariga ta' Kap Eżekuttiv fl-istess Awtorità. 

Fit-3:54 p.m. is-Sur Vella temm jagħti x-xhieda tiegħu għal din il-laqgħa.

L-eżaminazzjoni ta’ dawn il-kontijiet ġiet interrotta u baqgħet aġġornata.

Fl-3:55 p.m. iċ-Chairman aġġorna l-Kumitat bl-istess aġenda għal data li kellha tiġi komunikata aktar tard.

